
QORTI TAL-MAGISTRATI
(GHAWDEX) GURISDIZZJONI SUPERJURI

MAGISTRAT DR.
PAUL COPPINI

Seduta ta' I-1 ta' Gunju, 2007

Citazzjoni Numru. 34/2001/1

Salvu u Julia konjugi Vella .
VS
Valentino Valenti,

U
Is-Socjeta' kummercjali "spaghetti a Mezzanotte Limited"

[I-Qorti ,

Rat i¢-Citazzjoni li permezz taghha I-atturi, wara i
ppremettew :

[lli atturi huma proprjetarji tal-fond numru tmienja u tletin
(38), Trig Vajringa,Victoria, li jikkonfina in nparti mal-fond
'Panzier Restaurant', Triq il-Karita' Victoria ;

[lli I-hajt divizorju bejn dawn iz-zewg proprjetajiet huwa
interament proprjeta’ tal-atturi, stante illi jifred bini minn
bitha, u dan ai termini tal-artikolu 409(3) tal-Kodiéi Civili; u
di piu' fil-livell terran, dan il-hajt huwa aktar wiesa' milli fil-
livell tas-sular ta' fuqu I-hxuna zejda geghda interament fil-
proprjeta’ tal-esponenti ;

[l fil-ftit snin illi I-konvenut Valenti ilu jopera r-restaurant
maghruf bhala 'Panzier Restaurant' huwa wahhal spedi ta'
tinda mal-hajt divizorju, u ankra din it-tinda ma' speci ta'
cantilever illi huwa wahhal mal-istess hajt divizorju
permezz ta' diversi arbli; kif ukoll ghadda pipe li minnu
gieghed kontinwament, spec¢jalment fi granet ta' shana,
inixxi ilma ghal fuq din l-istess tinda u ghal gol-hajt
divizorju permezz ta' toqob zghar illi I-istess Valenti
ghamel fil-pipe nnifsu ;

llli dawn ix-xoghlijiet saru bi pregudizzju tad-drittijiet tal-
atturi, u dan ghaliex I|-imsemmi cantilever qieghed
jikkaguna hsarat u konsenturi fil-proprjeta’ tal-atturi, il-pipe
tal-ilma jinsab boghod angas mid-distanza rikjesta mill-
artikolu 441 tal-Kodic¢i Civili mil-linja divizorja bejn il-fondi
rispettivi, u ghaliex |I-imsemmi pipe gieghed ikun sorsi ta'
umdita' kontinwa ghall-istess hajt divizorju u ghalhekk
jikser id-dispozizzjonijiet tal-Artikolu 428 tal-Kodiéi Civili ;

llli s-so¢jeta’ konvenuta ghandha wkoll drittijiet fuq il-fond
operat minn Valentino Valenti u hija kontrollata mill-
konvenut u ¢erta Clara Valenti u kwindi geghda tigi Citata
ghall-interess li jista' jkollha ;

llli l-atturi interpellaw lill-konvenut sabiex inehhi dawn ix-
xoghlijiet permezz ta' ittra bonarja tal-1 ta' Dicembru 2000,
u sahansitra Jiet iffissata seduta bonarja bejn I-avukati
rispettivi ghal nhar I-Erbgha 7 ta' Marzu, 2001, izda minn
dakinher il-konvenut Valenti langas biss ikkomunika mal-
avukat tieghu, u wisq angas nehha I-istess xoghlijiet ;

Il I-atturi gia sofrew hsarat fil-proprjeta’ taghhom u jridu illi
l-istess hsarat jigu riparati mill-konvenuti fi zmien qasir u
perentorju li jigi lilhom prefiss .

Talbu lill-konvenuti jghidu ghaliex m’ghandhiex din il-Qorti

1. Tiddikjara illi |-imsemmija cantilevers,
arbli, tinda u pipe ta' l-ilma jikkostitwixxu pregudizzju
ghad-drittijiet tal-atturi kif fuq spjegat ;

2. Tikkundannahom sabiex fi zmien gasir u
perentorju illi jigi lilhom prefiss jagilghu u jnehhu dawn ix-
xoghlijiet kollha, taht id-direzzjoni ta' perit nominand ;

3. Tiddikjarahom responsabbli ghall- hsarat
illi gia gew sofferti, u dawk illi ghad 'il quddiem jigu sofferti
fil-proprjeta’ tal-atturi per konsegwenza ta' I-istess
xoghlijiet;

4. Tikkundannahom sabiex fi zmien gasir u
perentorju illi jigi lilhom prefiss, u wkoll taht is-supervizjoni
ta' perit nominand, jirriparaw l-istess hsarat ;

5. fin-nugqas li huma jwettqu
riparazzjonijiet u jnehhu x-xoghlijiet taghhom kif mitlub fuq
fiz-zmien lilhom koncess, tawtorizza lill-atturi illi jwettqu x-
xoghlijiet kollha necessarji ta' rimozzjoni u riparazzjoni, a
riskju u a spejjez taghhom jew minn minnhom dejjem taht
id-direzzjoni u supervizjoni ta' perit nominand .

Bl-ispejjez, inkluzi dawk tal-ittra interpellatorja tal-1 ta'
Dicembru 2000, kontra taghhom .

Bl-ingunzjoni ghas-subizzjoni illi ghaliha minn issa intom
ingunti, u bir-riserva ta' kwalunkwe azzjoni ulterjuri
spettanti lill-atturi kontra taghkom .

Rat id-dikjarazzjoni tal-fatti ta’ I-atturi kkonfermata bil-
gurament ta' Salvu Vella .

Rat in-nota ta’ I-e¢¢ezzjonijiet tal-konvenuti li eccepew illi :

1. Preliminarjament, il-konvenuti m'humiex
il-legittimu kontraditturi stante illi m'humiex proprejtarji tal-
fond in kwistjoni u ged jippossjedu l-istess fond b'titolu ta'
lokazzjoni .

2. fit-tieni lok u fil-metu, ged jigi kkontestat
illi I-hajt divizorju huwa proprjeta’ tal-atturi .

3. Fil-mertu wkoll, m'hux minnu illi d-
drittijiet tal-atturi ged jigu b'xi mod ippregudikati jew illi ged
tigi kkawzata xi hsara fil-fond proprjeta’ tal-atturi .

Rat id-dikjarazzjoni tal-fatti ta’ I-istess konvenuti
kkonfermata bil-gurament ta' Valentino Valenti .

Rat id-digriet taghha tad-19 ta' Ottubru 2001 fejn
innominat lill-A.1.C. Edward Scerri bhala perit tekniku f'din
il-kawza .

Rat ir-relazzjoni tal-perit tekniku pprezentata fil-31 ta'
Mejju 2004 u minnu mahlufa fil-5 ta' Novembru 2004 .

Rat il-verbal taghha tas-26 ta' Jannar 2007 fejn halliet il-
kawza ghal-lum ghas-sentenza .

Rat in-nota ta' I-Osservazzjonijiet ta' I-atturi .

Rat I-atti |-ohra kollha tal-kawza, inkluzi d-dokumenti
esebiti u |-verbali tax-xhieda mismugha .

Ikkunsidrat :

llli permezz ta' din il-kawza I-atturi ged jitolbu li I-konvenuti
jigu ordnati jirrimedjaw ghad-danni kkwazati fil-proprjeta’
taghhom, b'konsegwenza ta' xoghlijiet maghmula bi
pregudizzju ghalihom .

ll-konvenuti ec¢epew preliminarjament illi m'humiex il-
legittimi kontraditturi billi il-fond fejn saru dawn ix-xoghlijiet
mhux proprjeta’ taghhom . Imma kif tajjeb jissottomettu I-
atturi fin-nota ta' |-Osservazzjonijiet taghhom, din hija
kawza ghad-danni u a tenur ta' -artikolu 1031 tal-kap. 16,
"kull wiehed iwiegeb ghall-hsara li tigri bi htija tieghu" . Kif
gie spjegat : "Din in-norma tikkostitwixxi |-punt kardinali
tar-responsabilita’ extra-kontrattwali u tenuncja r-regola li
l-awtur tal-lezzjoni ghandu jaghmel tajjeb ghall-

konsegwenzi negattivi patrimonjali subiti mit-terz . Din ir-
responsabilita’ ghandha bhala fonti taghha I-imgieba
imputabbli, li tista' tkun doluza jew kolpuza . Imgieba din li
ghandha jkollha necessarjament ness ta' kawzalita’ ma' I-
event dannuz". *

Fil-kaz in ezami jirrizulta mill-provi illi I-konvenuti huma I-
inkwilini tal-fond fejn saru x-xoghlijiet lamentati u huwa
wkoll ammess illi dawn ix-xoghlijiet saru minnhom, bil-
kunsens tas-sid u bl-approvazzjoni ta' I-awtoritajiet
konc¢ernati . B'dagshekk pero' ma jfissirx illi ma tistax
tinstab htija fil-konfront taghhom, jekk jirrizulta tassew illi
bix-xoghlijiet minnhom imwettqa ikkawzaw xi hsara lill-
atturi .

L-atturi jilmentaw minn tinda kbira li giet istallata fil-bitha
tar-restaurant gestit mill-konvenuti, u partikolarment mill-
fatt illi biex twahhlet din it-tinda twahhlu diversi cantilevers
u arbli tal-hadid mal-hajt divizorju bejn il-proprjeta’
taghhom u dan ir-restaurant, bil-konsegwenza illi tfaccaw
diversi xquq fil-gebel ta' dan il-hajt . Isostnu wkoll illi pipe
ta' l-ilma li gie stallat fuq din it-tinda, biex minn toqob
apposta, intenzjonati biex ixarrbu din it-tinda halli I-bitha
tinzamm friska, qed jikkawza I-umdita' fl-istess haijt
divizorju® .

[I-perit tekniku hekk iddeskriva dawn ix-xoghlijiet :
“r-ristorant tal-konvenuti ghandu bitha kbira fuq wara li
fiha giet imwahhla tinda li hija mizmuma b'diversi hbula

tal-hadid li huma migbuda ma' diversi vireg tal-hadid li
twahhlu fuq il-quccata tal-hajt divizorju ta' bejn il

proprjetajiet tal-konvenuti u ta' l-atturi . ll-hajt divizorju
jifred il-bejt tas-sular terren ta' l-atturi mill-bitha tal-
konvenuti ... Ilt-tinda msemmija ghandha wkoll katusa

ghaddejja minn fugha li skond il-konvenut tintuza biex
ixxarrab it-tinda halli din, fil-granet tas-shana, zzomm |-
arja ta' tahtha iktar friska."

1 Prim'Awla : Kevin Mifsud vs Sparikasse Bank Malta p.l.c. u Windsor
Holdings Limited : 9.2.2005 (enfasi tal-Qorti) .

2 Ara ritratti dokti. V1 sa VV6 a fol. 26 - 31 tal-process .

® ara relazzjoni a fol. 25 tal-process .

Mill-ac¢ess li zamm fuq il-post, il-perit tekniku seta’'
jikkonkludi illi : "ll-vireg li ged jissaportjaw il-hbula tal-hadid
li ged izommu ft-tinda qeghdin jagsmu [|-gebel tal-hajt
divizorju." * Imbaghad fix-xhieda tieghu in eskussjoni
kompla jispjega illi : " ... meta jkollok dan it-tip ta' vireg illi
jkollhom piz maghhom joholqu hsara fil-hajt, ma tistax
tghid li ma joholqux kwalunkwe tip ... F'dan il-kaz qeghdin
izommu tinda . Tara hsara simili meta jkollok, per
ezempju, vireg tal-hbula ta' I-inxir . Jigifieri ma nistax
nghid li ma jaghmlux hsara." °

[I-konvenuti esebew certifikat rilaxxjat mill-perit ex parte
taghhom sabiex jirribattu dawn il-konkluzjonijiet peritali ta'
l-espert tekniku nominat mill-Qorti . Imma, apparti |-fatt illi
dan i¢-Certifikat qatt ma gie konfermat bil-gurament, ghax
il-perit Dimech baqga' ma xehedx, jirrizulta illi dan ic-
Certifikat sar wara li I-atturi kienu ghamlu I-membrane fuq
il-bejt taghhom, sabiex ma jiskulax I-ilma mill-konsenturi li
kien hemm fil-hajt divizorju,® ghal gewwa |-kamra tas-
sodda li ghandhom wara dan il-hajt,” u allura meta I-gsim
fil-gebel kien gia mghotti b'dan il-membrane .

Jirrizulta ghalhekk illi dawn il-vireg tal-hadid li maghhom
gew marbuta |-hbula li ged izommu t-tinda in kwistjoni,
kkawzaw hsara fil-gebel tal-wi¢¢ tal-hajt divizorju, i
f'partijiet ingqasam u anke gie spustat . Mill-bgija pero' ma
jirrizultax illi l-oggetti |-ohra msemmija mill-atturi fic-
Citazzjoni taghhom, fihom nfushom ikkawzawlhom xi
hsara jew predgudizzju iehor, u allura I-ilmenti li saru
dwarhom mill-atturi m'humiex gustifikati.

Ghal dawn il-motivi tiddec¢idi I-kawza billi :

1. tiddikjara illi I-arbli (vireg) tal-hadid kollha
li hemm imwahhlin gol-hajt divizorju bejn il-proprjeta’ ta' I-
atturi u dak gestit mill-konvenuti, uhud minnhom murija fir-
ritratti Dokti. VV 2 u 3 annessi mar-relazzjoni tal-perit

* ibid.

® ara depozizzjoni tieghu a fol. 55 .

® ara depozizzjoni ta' l-attur in kontro-ezami a fol. 74 - 78 tal-process .
" ara ritratt t'isfel a fol. 26 tal-process .

tekniku, u li maghhom hemm marbuta I-hbula li ged
izommu t-tinda nstallata fil-bitha tar-restaurant gestit mill-
konvenuti, jikkostitwixxu pregudizzju ghad-drittijiet ta' I-
atturi ;

2. tikkundanna  ghalhekk lill-konvenuti
sabiex fi zmien xahar mil-lum jaqilghu dawn I-arbli, taht is-
supervizjoni ta' I-A.l.C. Edward Scerri li qed jerga' jigi
nominat ghal dan il-fini ;

3. tiddikjara lill-konventi responsabbli ghall-
hsarat ikkagunati b'dawn I-arbli fil-hajt divizorju ;
4. tikkundannhom sabiex fl-istess Zzmien

hawn koncess jirriparaw dawn il-hsarat, a spejjez
taghhom u taht is-supervizjoni ta' I-istess perit ;

5. fin-nuqgas li |-konvenuti jaghmlu dak
hawn ordnat fiz-zmien indikat, tawtorizza lill-atturi sabiex
inehhu l-arbli msemmija u jaghmlu r-riparazzjonijiet
mehtiega huma stess, taht is-supervizjoni tal-perit nominat
u a spejjez tal-konvenuti .

L-ispejjez tal-kawza, fi¢-Cirkostanzi, ghandhom jigu

ssoportati kwantu ghal terz mill-atturi u zewg terzi mill-
konvenuti .

< Sentenza Finali >

